
I lampi te enpha kia va ui.

Pasian hoina leh kepbitna zal in iki nephah lou kum 2015 ahaa (11) 
na tan a Local china a Hattuomte hing mapuitu Mangpa’n thupina 

zousie tang tahen.

I Lampite uh suichien in enchien vai in, Mangpa lam ah kinuale kia va 
ui, i lungtangte uleh ikhelnate uh, Van a Pasian kung ah domsang va ui. 
(Kaalate 3:40d)

Tam kaala guolnei Jeremiah in Israelte leh Jerusalem a suunna kala ahi. 
Kum BC 586 lai a, Babilon Leengpa Nebukadnezzar galkapten Jerusalem 
khopi leh Jerusalem Biehinnpi suhsiet lai a kigiel doh ahi. Israel taten 
Pasian ataisan zieh ua, Jehovah Pasian lam ang kihei kia na ding ua, a 
gen ahia, hinanleh a ngaisahlou ziehun Babilon sal a puimang in a um 
uhi. Jeremiah in amite leh Jerusalem a ngai mama a, amite genthei a 
thuohpi a, Pasian itna amite kung ah asulang a, laa a aphuoh ahi.

I lampi uh suichien, enchien a, Mangpa lam a kinuale kia ding a chielna 
- lungtangte, khiette Pasian kung a domsang ding a nget ahi uhi. Hinan-
leh, akilethei sih ua, milim pasiente abia ua, a negu ua, tuol athat ua, 
ang a kawm ua, golh guhna anei ua, meithai tagate a lungsiet nawn sih 
ua, migentheite lunsietna leh khotuona mawngmawng Siempite leh 
lamkaiten anei nawn sih uhi. Khelna, gitlouna, huoihamna, thangtatna 
leh milimbiehna ah Pasian thupieh zuitalou in a puosiengta ua, sal apui-
mang ahimaita uhi. khomiel a lampei abangta ua, agammang ahita uhi.

Awle, tun igen tup tah chu - Israelte i et chiengin, mawsah ahuoi mama 
a, nang leh kei dinmun zong ahikha thei hi. I Mangpa Jesu Khrist sisan 
vanga “khut a lamlou Van khopi gou luotu ding a, ginna kalsuon ihi laiin,i 
khuolzinna gam ah, muonhuoi ding hinpi muonhuoilou, gin um ding a 
lamet hinapi, lam ettahlou, dihtat ding a gintat huoilai a, dihtatlou, Be-
lamte itthei dinga tel hi napi, Belamte theilou, ama hoilouna mumasa 
ding a gintat hinapi- mikhelna mu thei giep, mite kokhuh apat a kaikhe 
ding, kai khetheilou, miel a pat a vah a puithei lou a, gammang sieng 
lampiel siang a, sal apuimang a um khah ding a lau huoipen ahi chi thei 
chien ding, mimal leh lamkaite dingin theichien poimaw isa hi.

Editorial

Thu TuomTuom leh thumpi dingte
 01.  Pasian hoina leh mapuina toh a haa(11) na November tan 

meel hing musahtu Pasian kung ah lungdam thu genkawm 
in. Amamin loupi iphat uhi. Bang teng hileh bangmalou, 
pannabei, khop a ikingaituo laiun Mangpa ahoi a, Belam 
bang in hing ching zing ahi chi na ngaituo kha zel ei? Tu-
nia igennuom in imanaw ah haa te hing tha kia leh vannei 
hundampa hing pien hun Khristmass hun bang kitung tou 
thei dia kilam etna (hope) lienpi toh Hattuomte ki um lel hi. 
Bangteng hileh tami hun leh nite Zalen tah a iman theina 
ding un thumzing vaui.

 02.  Apeisa October 13, 2015 (Nilaini) in United Zou Organisa-
tion (UZO) te panlahna toh Zoumunnuom Community Hall 
ah Zou nampi Ann ngawl thumkhawmna a um hi. Zou nam 
sunga Pastor te leh Church elder ten panla uhi.

 03.  Lungdampinan: Apeisa October 12, 2015 ni a Local Paper a 
imu bang un Mr. M. Thangsuonsang Zou S/o Pa Haulienthang 
of V. Bethel a um in High Court of Manipur Judicial Service 
(MJS) final Result suoh ah lawchinna nga hi. Ama Zoumun 
ME. School product khat ahi. Tam i Khristian Tangkou 
tungton in i lungdampi thu ipuong uhi. Tualeh UPSC Prelim 
Exam resull suoh ah zong lawchinna nga hi.

 04.  Pasian hoina leh kepna te theizing kawm in Pasian nna sepna 
a i kitaidemna thupipen Office lam a sum submit ding neiten 
kumtop, Annual audit hun naita ahiman in sum sun ding 
neiten Zou Synod Head Quarter ah akinthei lam in submit 
som chiet vaui. Zou Synod Himlang (Mirror) a na doh ut leh 
kinaw meng in ! Mangpa’n Hattuomte hing mapui zelta hen!

 05.  Thum kawmkawm in tel in:
  1. Zou Synod Branches Committee 
    - November 10, December 02, 2015.
  2. Presbyteries khawmpi 
    - November 06-08, 2015
  3. Synod Khawmpi 
    - December 10-13, 2015

 06.  Pasian hoina umpina toh Zou Synod huong sunga District 
lienga kum sin khawmpite lawchingtah kizouta. Mangpa’n 
thupinha, Lalna te tang tahen!.

 07. Suunpina & thuohpina: Apeisa October 10, 2015 niin Rev. 
Dr. Rochunga Pudaite President “Bible for the World” USA 
aum in ang na beisan na tungah tam i Khristian tangkou deithaw 
huoitah tungton in iit thu leh i suunthu ipuong uhi. Anuasie aji, 
atate leh a innsung mite adin hamuonna ngetsah vaui.

 08. Lungdampina: Bangaloru a Pastor na sem lai Unaupan 
Jonathan Nehlian in United Theological College (UTC) Ban-
galoru ah M. Th admission mu in zil lel lel hi. I lungdampi 
mama uhi.

ZPC BENGALURU DIARY
Reporttu: Rev Jonathan Nehlien

Amasan report pe thei dinga ium ziehin Mangpan thupina tang ta 
hen! Pasian zal in ZPC Bengaluru(Bangalore) hoitahin paitou zing 
hi. Ang pichin tou zel na dngin thumnan thei zing vai. 

May 24, 2015(Sun) Pentecost Day Manna: Puitu Rev Jonathan 
Nehlian. Patna la, Labupi 141 “Aw Hagau siengthou hing peiin” 
chi kisa hi. Miss Maman(Maleswaram) in Acts 2.1-4 sim in hun 
honna nei hi. Thumkhawmna kineiin Nh Cylia damlou kiithumsah 

hi. Tuokhawm la’hna um in 
Pastor Mac Thang in alatna nei 
hi. Pentecost collection rs 450. 
Special song Pa Chinthang 
Samtein present hi.  Message 
Pastor Hangpi in gen hi. Tawpna 
lain Hagau siengthou khuva 
nunnem chi la kisain thugentuin 
guoljawlna gen in kitawp ta hi. 
Refreshment . 

A u g u s t  2 ,  2 0 1 5 ( S u n ) 
H a i t h a  M a n n a :  P u i t u : 
Tv Ginthang,  Pantu:  Nh 
M a n c h i n g ( H y d e r a b a d ) . 
Thumkhawmna, tuokhawm 
lahna Special soing: Tv Alex 
Hegou, Hunpi: Nh Debora Zou( 
Levi 23.9ff) Collection Rs.620. 

August 30, 2015 (Sun) ZPYF 
Day Manna: “Khanglai-Khrist 
a kilamdanna” chi thupi a neiin 
Khanglai Ni kizang hi. Comperes/
Puituin Tv Nengzamuan leh Nh 
Nuomneihoih pang hi. Khanglai 
ni man ding chi lemsah ahi 
apat in Khanglai leaderpa Tv 
Joseph,secretary Tv Muan 
leh Treasurernu Nh Hohoi 
nasatahin chii(salt) zuohin 
sun leh zan in tai kawikawi 
uhi. Pantuin Nh Debora Zou 

pang hi.  Thumkhawmna um 
in tuokhawm donna aum hi.  
Tunia Special song presentte 
ahileh Tv. Siam, Pa Kevin 
Zou, Choreography (Kimte & 
Frens).  Speaker in Rev Jonathan 
Nehlian kizang hi. Mosi leh 
Joshuaten zong Israel mipi ana 
puilaiun hamsatna nasatah ana 
tuoh ua, mipite gensietnate 
zong atuoh uhi. Hinanleh 
Mosi leh Joshuain lunglellouin 
malam naw in apei zing uhi. 
Ei Khang;laite zong I khanglai 
hun ah hamsatna nasatah ituoh 
ding uh hinanleh tuate ziehia 
lungkituoh, ding malam naw 
zel ding ahi chiin hanthawn na 
nei hi. Khanglaite’n speaker 
pa memento piein tualeh PYF 
fund raise na a chii packet 1 
(Rs.18 market price) Rs.1000 
a leitu Tv Paul Lianhauthang 
zong nuomman pieh in um hi.  
PYF Day tuokhawm Rs 599/- 
pha hi. Khanglai sungah mi 
kiphal tamtah um uhi.  Tawp in 
annkuong  sawkhawmna um hi. 
Photo session zong um hi.  

September Sepguol Ha ahitoh 
kiton sepguol huoisedeuin 
kibawl hi.  Lemtanlouna 

tuomtuom ziehin khenkhat 
kibawl theilou hi. Sepguol 
kibawl theina innte ahileh:-
 1.  Dt. 15/9/15 Pa Siampu 

inn(Koromangala) Mi-4. 
Tuokhawm Rs 150.   

 2.  Dt.17/9/15 Pa Hauneithang 
inn(Viveknagar) Mi 4. Rs 
100. 

 3.  Dt 17/9/15 Nh Hohoi 
inn(HRBR Layout) Mi 4. 
Rs 100

 4.  Dt 18/9/15 Nh Mary & 
Gracyte inn(Kamanahali). 
Mi 5. Rs 260. M Box Rs 
252.

 5.  D t  2 1 / 9 / 1 5  N h 
Maman(Maleswaram). Mi 
4. Rs 150.

 6.  Dt 22/9/15 Tv Lalboi inn 
(Shivajinagar) Mi 2.

 7.  Dt. 22/9/15 Nh Kimboi 
inn(Kothanur) Mi 8. Rs 
140. 

 8.  Dt 26/9/15  Nh Ruthi Hoinu 
inn. (Lingaraj) Mi 6. Rs 
130.

 9.  Dt 29/9/15 Pa Khamkholalte 
inn. (Sukhsagar) Mi 8. Rs 
200

 10.  Dt 30/9/15 Nh Cylia inn. 
(AK Colony) Rs 220.

 11.  Dt 1/10/15 Nu Cindy Moi 
inn. (Kamanahali) Rs 130.

 12.  D t .  17 /10 /15  Upanu 
C h i i n k h o l a m 
inn(whitefield) Rs 400

 13.  D t .  1 7 / 1 0 / 1 5  T v 
P .  H a n g m i n l i a n 
inn(Richmond Circle) Rs 
500

Note: Sepguol tuokhawm total 
a Rs.2480 ahi.  

September 6,  2015(Sun) 
Anngawl Thumkhawmna:   
Inn lam buoina zieha imi isaten 
lungkham,mangbatna ituo uh 
kipawnain, bawl thei umsu chi 
in Hattuomte’n zong anngawl 
a thumkhawmna biehinn mun 
Lingarajpuram ah ana kinei hi. 
Pasian phatkhawmna kinei masa 
hi. Thupi: Ka gam uh damsahin 
chi  thupi  a  kinei in .  Rev 
Jonathan Nehlian in anngawl 
thumkhawmna puiin Nh Naomi 
Samte in hunpat thumna nei hi. 
Tuokhawm la’hna Nh Jennifer 
Hoinun aneia, tuokhawm latna 
Local Pastor in nei hi.  Manipur 
gam buoina toh kisai tomkim a 
hilchetna Th Paukhanmawiin 
nei hi. Tuazawin  Pastor in 
thumna umzie hilchien in, thum 

ding dan leh thumna point 
aban ban in tahlang hi. Phatna 
la kisa zel in avangkaal ah 
thuumkhawmna in zui zel in, 
thumkhawmna 3vei kinei hi. 
Tuokhawm Rs 330/-
 1.  A m a s a i n  m a h n i 

kilatsiengthouna leh gitlou 
thupha tawi in kinei hi.   

 2.  Abanah, Manipur gam 
buoina toh kisai ah I MLA 
te, mipite, state solkal, 
J A C , Z C , K I M , U N C 
Buoina zieha mishite 
inkuonte a ding …

 3.  India govt, PM Modi leh 
a cabinette, State zousiea 
Christian bawl gentheia 
umte,mizawngte a ding, 
hattuom leh khota’ng a 
numeite kisuhgentheina 
leh kinuoinetna abeina 
ding eg; numei kipuimang, 
ki rape leh kithat pung 
deudeu, Uniform Civil 
Code  tungtang,Pak leh 
China kikal, India gam 
sung thudih a vaihawmna 
aum na ding… chite leh 
ZPC Bengaluru hattuom a 
ding in… 

September 20, 2015(Sun) 
Anniversary Manna: Date 
14th September ni a man ding 
hinanleh alemtang zaw ding 
geel in date 20th September niin 
man ahi.  ZPC Bengaluru akum 
6th chinna anniversary lopna 
Lingarajapuram (biehinn mun) 
ah kinei. Thupi: Pasian gam 
leh adihtatna sui masa un chi 
ahi.  Speaker, Biel Pastor Rev 
Jonathan Nehlian M.Com, BD, 
M Th.  kizang hi.  Bengaluru ah mi 
tamtahin Pasian sangin sildang 
amasa akoi bailam mama hi.  
Kikhopna Pa Thongkhansiam 
leh Nh Manhoihniang in puiin 
Recording secretary in Tv 
L. Pauboi pang hi.  Patna la 
mangpa loupipen kisain Pantu 
hina Nu Angela Muanching 
in nei  hi .  Tuachin mipin 
Pasian kungah nuomthu tutna 
leh thumkhawmna kineiin 
Pu Ginthang Hangnung in 
mipi vaidawnna thu gen hi. 
Hattuom tanchin suutna Miss 
Niengneikim Gloriain tomkim in 
nei hi. Tuazouin ZCF chairman 
Pu Chichin in greetings pie 
hi. Inn lam apat in Upa SK 
Khama leh I Synod moderator, 

Rev PC Manga in zong ZPC 
Bengaluru dam a kum 6th chinna 
anniversary lawm thei dinga 
aum akipapi thu hing thot uhi. 
Thugentuin ahun lain Pasian 
gam leh adihtatna poimaw dan 
gen hi. Sil bangkim ah amasa 
pen I ngaipoimawte hinuom 
mama hi. Tuama bangain jesu 
zong I hinkhuo ah akhatna 
ah koilei am kipah dinga, 
ama akipah chiengin itung ah 
lungkim dinga itung a alungkim 
chiengin I maban na vah mama 
ta ding hi.  Eiten Mangpa amasa 
a ikoi lou zieh ua I maban uh 
miel zing ahi, chi in hanthawnna 
nei hi. Hattuom hatna zong 
amipi teng hituonlouin khatleh 
ni in angolpi zel zieh a Hattuom 
peitou ana hizaw, chi hi. Avel 
vel a hun itan leh zong ka tang 
gige chia nin tuon lou ding 
pan lah tou zel ding ahi.  Mi 
khenkhat biehinn ah neu khat 
akizah simleh khop ta mama 
kisa kitam mama in sum kem 
pei nawn sing, thu zong gen 
ngap nawn sing, chi gige pawl 
kium thei zel hi. Pasian nasep 
pen bang chih laipoua thanuom 
taha sep zing ding ahi. Pasian 

na pen na sep utleh na sep ding 
na sep utlou leh na tawp ding 
ahi. Koiman thase sa sa/ utlou 
pipiin sem in chilou hi. E’n sem 
sih lei zong Pasian ama nasem 
ding  kivatlou ding hi. Nehlian 
um sih le zong hattuom buoi 
sih va…nang um sih le chin 
zong hattuom buoi sih va…
ama bou nang leh kei Pasian 
na sem theia ium khah pen eia 
dinga manpha hi. Tuazieha 
eite’n Pasian hattuom sunga 
tanvou inei khah chiengin pen 
ning loua hampha kisah zawh 
ding ahi. Dihtatna lam tuom 
tuom aum thei hi. Sumlehpaia 
dihtatna/ginumna,nasep silbawl 
a  k ipumpiehna ,sumsuina 
(business) a dihtatna etc. Tunia 
Bible recitation ahileh Nh Esther 
Kimte leh Carolin Moite ahi. 
Lasate ahileh-Tv Hegou,Pa 
Chinthang, Pa Kevin,Tv Muan 
leh Tv Joseph, Nu Muanching 
tea hi uhi. nuomthu genna Th 
paukhanmawiin gen in Tawpna 
guolzawlna Speaker in nei hi. 
Tawp in ankuong saw khawmna 
kineiin taitah leh kipahin kikhen 
ta hi. 

October 4, 2015 (Sun):  Tunin 
ZPC football team(Zoheisa)te’n 
2015 ZYA Sports a champion 
ang lah ziehun kipah etsahnan 
biehinn kaitawp in mipi in 
singpi dawnkhawmna kinei hi. 

October 10, 2015 (Sat) : 
Zoheisa leh LCC in 10pm in 
pastor quarter ah annehkhawmna 
kinei hi. Tuanah kikhopna Tv 
Ginthang in puiin, Zoheisa team 
lam apat Tv Max leh Tv Gigin 
in thu gen hi. LCC lam apat Th 
Paukhanmawiin gen in, Rev 
Jonathan Nehlian(Bielpastor) in 
khanglaite hanthawn in khanglai 
hinkhuo susethei sil 3 gen hi. 
Tuate ahileh 1. Khamthei  2. 
Nulepa ka’l a thaanghuoina(sex) 
leh  3.Sum ngainatna/dugawna 
tamteng ahi.  Tuazaw in blessing 
nget sah in tawpna thumna 
neiin ankuong kisawh khawm 
hi. Ki houlim den in Oct. 
12(sun) jingkal lam 1.30am in 
ki khenpan hi.  Kalaisai ! 

O c t o b e r  1 8 , 2 0 1 5 ( S u n ) : 
Tuni biehinn ah Zou Nampi 
Thumkhawmna kinei hi. Tv 
Joseph in patna thumna nei 
hi. Thumkhawmna masangin 
Local Pastor Rev Jonathan 
Nehlian in Zou History tomkim 
a suutna nei hi. Thumna pointte 

ahileh 1. UZO lamkaite a dingin  
2. I MLA/ politiciante uh 3. 
ZYO lamkaite dingin  4. ZSP 
lamkaite dingin  5. Zou sunga 
hattuom tuomtuomte Zou 
Synod, MELC,ZCBC,Catholic, 
Judaism leh adg dgte dingin  6.  
Zou mipite dingin   7. Eima(ZPC 
Bengaluru) hattuom a dingin. 
Tuokhawm latna leh tawpna 
thumna Tv Ginthang in anei ahi. 
refreshment a kidawn a taitahin 
kikhen chiet ta hi.  

Reminder:
Koizong nulepa, ulenaute 
kungah tam theisahna iki 
bawl uhi. Zouta kichipouma 
koizong inn lam(Manipur leh 
state dang dg) apat ita/inaute 
Bengaluru(Bangalore) khopi a 
nasem ding/laizil ding a hing 
pei aumleh Zou Presbyterian 
Church,Bengaluru or amau 
lunglutna/deitelna biehinn 
khatpoua ki enrol/register/
member hina la ngei dingin 
iki theisah uhi.  Biehinn/
Organization donloua um 
khate’n buoina atuo hun uah 
akidel theilou leh koima hase 
theilou ding chi iki theisah uhi.

Mangpa’n ZPC Bengaluru ma 
pui zing ta hen!

Setan mun awn Sin
(Neither give place to the Devil)

Ephesa 4:27.
By:- Upa Khupsuankham

August 31, 2015 ni in Manipur Assembly in Anti-Tribal Bill-3 a      

 passit zieh un Security forcete khut a liemna-baaina tuohte leh 
Singtangmite a ding a galhangsan a shi mi 9te District Hospital 

a mishiluong koina (Morgue) a aki koina tungtawn a ka lunggelna 
a hing lut ahileh “Setan mun awn sin” chi ahia, gam leh nam ading 
a shite sunna a Biehinn dah kisat ginglou, Biehinn kai pangai a 
akikailou zieh a khenkhat in phajesa in Biehinn leh thumkhawmna 
a panglou mi tampi umding in kagingta a, tuakhu “Setan mun 
i-otna” uh ahi. Ka ngaisut jel chiengin Biehinn dah ginglou a, 
kikhopna um in thumapui genna leh thumkhawmna hun a zah 
ahiban ah aveng-aveng a nupi-papi dharna touten thumkhawmna 
nei in, Sai-ippuon sil a ann-ngawl a thum pawl District Hospitaql 
a shigalna pie a, thumkhawmna a um zingna leh Pasian ibuonna 
uh thupi kasa hi. Pasian in Singtangmi (Amisiengthou) te thumna 
“Aw” ang dawng ngei ding in kalam-en hi.

KNP-Nipi Sang laivuonna 
khat ah Jesu leh Setan tanchin 
tomkim in gel in chi dohna 
khu a dawngchiet ua, hinanleh 
naupang khat in Jesu tanchinmai 
agiel a, Setan tanchin agiel 
khasih hi. Tuachin Syepinu in 
naupangpa kungah bang ding a 
Setan tanchin nagellou e? chia 
adoh leh Naupangpan

“Jesu tanchin gelna ding hun 
ka nei a, “Setan tanchin gelna 
ding hun kanei sih” chin a 
dawng hi.

Tuami’n  Syepinun “tam 
naupangpa ziehin pi lna 
thakhat katheibe a, lungdam 
huoi kasa hi” achi hi.

Tuaziehin tam naupangpa bang 
in Setan mun awn sih vai in, 
thugenna zong ipiehlou ding 
uh ahi. Khelna bawl zongsang 
nupi khat in thumna aneilai 
in “Mangpa aw, kakhelnate 
khu umdensah sinlen, tam 
momthaang kaite zong hing 
suhsiengsah in”  chia thu 
angetlai in akunga Pastorpan 
“a Maimom pen thatsuh 
lelve!” chin ana sondawn a, 
nupinun kisiem phatnan aneilaw 
hi. Momthaang kaisahpen 
khu “Maimom” ahia,  tua 
Momthaang kaite isuhsieng gige 
sang in a Maimom pen thatsuh 
lei Momthaang kai nonlou ding 
hi.

“A Momthaang kaitepen 
in ichin  khelnate  h ia ,  a 
Maimom pen Setan ahi”.
Setan in a-ut hunhun a isung 
a nna hing pawngsep samlou, 
eiman ihun i-ot dungzui a anna 
asep ahibou hi. Eiten itheilou 
kal a Setan hun i-otjel dan uh 
ahi. Hun awng ihauseng chieng 
a Setan mun i-otjel uh ahi.

“Kumpi David in hun awng 
ahauseng zieh in Setan mun 

ana-awn khajel hi”. Amipite 
galsat ding a kuonsah najenpi’n 
ama khu aleng innpi sung ah 
muongtah in a khawldam 
zieuzuou hi .  Sunlai  khat 
innsawng vum pan a akhodah 
leh nupi melhoi khat aguohtang 
a kisil agalmu kha a, a amla 
a,a suohte ahansah a, aluppi a, 
apasal kisan athalupsah nalai hi. 
Setan mun awn kha ahi jeihin 
lampi ni ah buoina atuoh hi. 
A mipite toh galsat in kuonta 
ngeng ngong leh tam khelna 
chinite abawl sih ding hi (II 
Sam. 11).

Khovel a ilunglut seng chiengin 
Setan mun awn isuoh khaleng 
zel uhi. Piengtha kahi kichi 
vesam in hinanleh khovel thu 
in ang deepmang khajel hi. 
Minute 5 sung Pasian thungai 
ngaplou in zaan khovah in TV 
i en ngap kha uoi? Pasian thu 
dahkal khatzong gen ngaplou 
napi’n khovel thu sunni tum in 
igenzou kha uoi? Pasian nasem 
kichi vasem in ikhut a Bible tawi 
ngailou in Radio neu/Mobile 
phone itawi khajel uoi? Tamte 
itawi ziehun isietlaw uh china 
hisam lou in Setan mun i otna 

khat uh ahia, i hagau thu ang 
sukha veve china ahi. Tuazieh 
in khovel thu mai a buoilouin 
“Tunglam silte ah i lungsim 
ngazaw va ui” (Kol. 3:12). 

Nna khat phot a a-awl ding 
ngentang i-ut uh zong Setan 
mun i-otna uh ahi. Bangchilai 
tan in zong Setan in ang lamdot 
(welcome) zingleng a, gamchin 
teng ahing ensah hi. Kintah a 
ihausat theina ding uleh Pasian 
deilou leh kumpite vankhaam 
silte ahing semsah ding a, 
numeite diehdieh hou sum tampi 
anei theina ding un atahsa pumpi 
uh akizuosah thei hi. Tualeh 
sangtah a laivuonna a ilawchin 
theina ding in note copy ding in 
ang lunglutsah ding hi. Awlnou 
khat a iguolzaw theina dingin 
solna leh zuoutatna ngentang ah 
hun angzang sah ding a atawpna 
ah i hagau leh itahsa pumpi’n 
ithuohkhawm ding uhi.

Tuaziehin ilampi ngai a zui 
in Mangpa ziehma ngah 
bembom vai, Mangpa’n eite 
adingin lunggelna hoi anei 
zing hi” (Jer. 29:11). Imit ikep 

theilouna uzong Setan mun i 
otna khat uh ahi. Lot ji in amit 
akep zoulou ziehin akinuahei a, 
Chikhuom asuoh hi.

Dr. Billy Graham in “numei 
kha tkhu nivei i-en sih ding 
uh, achia. Akhat veina pen 
angaina dankhat ahia,anivei 
i etna pen adih nonsih” achi 
hi. I mit ikep sih leh Setan in 
imit zang in ihinkhuo ang suse 
thei hi. Mangpa Jesu’n “namit 
in ang puosah leh kheukhie 
in” achi hi (Mathiu 18:19). 
TV/Dideo thanghuoi tahte 
leh tangthu phuohtawmte khu 
isimlou ding. Tuabang bawlte 
khu lungsimbuo china ahi.

R e v / E v a n .  a t - l a r g e  P u 
Lalngaisang in  “Numei 
nuosang a peizong Setan 
mun i-otna khat ahi” achi 
hi. Kithangsietna i neikhah 
ulezong Setan mun i-otna uh ahi. 
Setan ngel in zong Pasian ana 
thangsiet a, dem ana sawm hi. 
Eisang a khangtouzaw leh mite 
patatlaw khat ang umchiengin 
ina thangsiet kha uoi?

“Ki thangsietna inei leh kumpi 
Saul bang in isung a hagau 
dihlou in mun angluo ding a 
bawl ding akilawmlou tampite 
angbawl sah ding hi” (ISam. 
9:9). Mi ithangsiet chiengin 
eima ilunggim a, i thangsietten 
lah bangma in veilou uhi. Ki 

thangsietna in annkam tuisah lou 
a, ihmut nasan zong ngimsahlou 
in, gungeh (gout) natna nasan 
piengsah thei hi (Pro. 14:30).

Tuazieh in tulai ibuoina toh kisai 
leh sildang dang a Setan mun 
awnlou ding in ikichiel uhi.

Umdan kilawm leh 
kilawm loU theikhenin 

(Muanna ahsi apat)
 01.  Mi inn a na haw chiengin mi touna tungah na keng khang 

sin. Inn neite lungsim nuom lou thei ahi. Sil kilawm lou ahi.
 02.  Mi houlim khawmna a aphone ang gin leh inn mailam ah 

pot inlen, koima subuoi lou in va houpi in. Milah a phone a 
ham hamte mimaw ahiei, ki kiliensahte ahi uhi.

 03.  Committee ahei, Biehinn sung ahei a na phone khoi khoi sin. 
Lunglut louna leh Pasian zatat louna lienpente ahi.

 04.  Mi inn a na haw leh mi inn liep natun chiengin na kuva sedoh 
inlen, na zatep pai in.

 05.  Inn neite phalna lou in mi lupna room lam ah vadah sin. Mi’n 
maw ang sa ding hi.

 06.  Mi ann nehlai na tuoh khah leh inn mai ah ana ngah in. Inn 
neiten zong deisahna toh a tuoma siempieh lou in ann ne din 
sawlsawl da in.

 07.  Ann na neh sah pa’n kavata achi nungin zong thuh be nawn 
sin.

 08.  Biehinn na kaiteng in anunglam a tou som gige sin, Pasian 
toh kigamlatna chikhat ahi.

 09.  Biehinn nakai chiengin mi’n laa asah chieng in sah somin. 

Miten a lungthabang hisah ding hi.
 10.  Thugen tu in thu agenlai in Bible sim, laibu dang ching sin.
 11.  Puitu a na panlai in thugentu thugensate leh thu nepnoite 

gengen sin.
 12.  Thumna kinei lai in pot ching sin, mihing in Pasian zatat 

louna ahi.

 Theisiem lechin 
na bawl louding Tampi umhi 

(Muanna ahsi apat)
 1)  Lei zou ding hinan lechin lei lou ding tampi um hi.
 2)  Hamthei nan lechin na gen louding tampi um hi.
 3)  Peithei nan lechin napei louna ding tampi um hi.
 4)  Genthei kisa lechin zong na ip ding tampi um hi.
 5)  Phuba la thei nahilai in na ngaidam zaw ding um hi.
 6)  Zuoh thei hinan lechin na zuoh lou ding tampi um hi.
 7)  Nethei hinan lechin na neh lou ding tampi um hi.
 8)  En thei hinan lechin na et lou ding tampi um hi.
 9)  Semthei hinan lechin nasep lou ding tampi um hi.

 nUpa nUomsate khU
(Muanna ahsi apat)

 -  A kihau ngailoute ahisih ua, akingaidam theite ahi uhi. A 
kiningching zingte ahisih ua, atahsap dan danua kipanpite 
ahizaw hi.

 -  A hoi bukimte ahi tuonsih ua, ahoilouna uh ki theisiem te 
ahizaw uhi.

 -  A thei suoh pente ahisih ua, a kithumante ahizaw uhi.
 -  Ahausa pente ahisih ua, anei dandan ua, nekhawmte ahi uhi.
 -  Ameel hoi pente ahisih ua, ahoilouna uh itna toh pomtheite 

ahizaw uhi.
 -  A thupi leh minthangte ahisih ua, akizang siemte ahizaw uhi.

 -  A nung leh ama uh hausate ahisih ua, anung leh ama kin-
gaikhohte ahizaw uhi.

 -  Hattuom a lamkai ahituoh sih ua, ginna leh zuina kibangte 
ahizaw uhi.

 -  Ann tui tahtah nete ahisih ua, Pasian hepina toh kipahtah a 
nete ahizaw uhi.

I GAM LEH I MIMAL HINKHUO UAH 
HALTHANA (REVIVAL) IDEI UN IPOM 

NGAM TAHTAH NA DING UOI LE?                                                                              

Rev. Hangpi Manlun

1. Thupatna. 
Tulai igam leh inamte uh sietnana toh kisaiin aveinapawl leh hagau 
milamten theitopsuo in panla in ann ngawl thumnate nei un pan ila 
ua lungdam um mama ichilouthei sih uhi. Ahin halthana leh sietna 
akipat a damna ding in akalbi theichien a pan lah ahunta in kathei 
hi. Tuaziehin, tutung in halthana tanna ding a kul-le-poimawte 
ikikum ding uhi. 

2. Amasa in tam dohnate ikidong masa ding uhi.
1). Halthana hingtung leh ichi uoile? 2). Halthana khu idei tahtah 
uoi le?
3). Halthana itang ngam un ipomngam tahtahna ding uoi le? chite 
kidong masa va-ui.

 Tualeh mawltahin genta lei, khelna kisialoute tung ah 
Haguasiengthou halna atung ngaisih hi.Tuaban ah, Hagausiengthou 
in halna nnasep asepdan kikum kia vai. i). Ashisate suhhing ding, 
ii). Suhsietsate siemphat ding, iii). Hinkhuo ngui leh halloute 
phong hal nate ahi.

3. Halna tanna dingin  donbe 
sangin aumsapen puophat 
poimaw jaw hi. Penticost Ni-a 
Hagausiengthou nnasepnapen 
tuni dong in a nnaseptheidan 
(power)  k ibang la i la i  a , 
hawmtho huoivotlou hi. Ahin, 
Hagausiengthou ipoimaw 
sih ua ingetlou ding uh china 
ahisih a, amasa ding masasah 
phot lei china ahideupen hi. 
Mipiengtha dihtahten ahileh 
Hagausiengthou donbe sang 
in eima a um Hagaupen in nna 
aseptheina ding ua khelna-
le-gitlouna ineite uh kisiana 
neitampou lei halna kitang 
jaw ding hi. Bishop Denn in, 
“Revival dihtah khu donbe 
sangin kisiana atamjaw pou leh 
ahoijaw achi a gen dih mama hi” 
Aumzie ahileh donbena lamsang 
in eima um Hagausiengthou in 
nna aseptheina ding ua, khelna-
le-gitlouna ineite uh puon 
khiehtam ua, Pasian toh ikalsuh 
fel jing ding china ahideupen hi. 
D.L. Moody in, “Khawvel ihmu 
suhhal sangin Hattuom ihmu 
suhhal ahamsa jaw achi hi.” 
Hattuomte leh gingtu kichia a 
khelna hinkhuo neite suhhal khu 

ahamsa jaw china a hi. Tulai 
gingtu nua-tawl khenkhatte 
khu tuisai toh kibang atam uhi. 
Azieh ahileh tuisai khu jong 
ihmu kawmkawmin tui apeh/
leu a, ahin a ihmu ahithouthou 
hi.Tuabangdeu in, ihmu hingal 
gingtu itam mama uhi. 

Roy Hassa-in, “Revival khu 
Pasian gingloute kung a asep 
hilouin, gingtute kung a Pasian 
nnasep ahijaw hi achi hi.” 
Pienthalouten halthana apoimaw 
sih ua, azieh ahileh amauah, 
Hagau umlou ahiz iehun, 
gingtuten apoimaw masa jaw 
uhi. Pasian kunga igitlouna 
ipuon ngam tampou ua itopsan 
ngampou uh leh halthana itang 
ding ua, igam jong hingdam 
ding hi. Pasian thugen minthang 
Herbert Vonder Ludgt-in, 
“Kum 53 jet Pasian gam nna 
kasep sungin, mahni gitlouna 
puongngamlou a im mangte 
khun  halthana atangthei sih 
ua, jong alawching ngaisih ua, 
ahin, akhelnate uh puongkhia 
ngam a, topsan ngamte khun 
vanlam guoljawlna (halna) 
atang lou aumngai sih achi hi.” 

4. Bangzieh a mimal hinkhuo 
leh hattuom sung a halna 
tungthei lou e?  
Tami dawhna dawnna ding 
in Pasian thugen minthang 
leh hagau mitah RA Toreyin 
tambang in agen hi.
 i)  Pasian masang a khupdin 

athum ngailou atam ziehin.
 ii)  Kikhopna  nga isah lou 

atamin.
 iii)  Sawm-a-khat pengailou mi 

atam in.
 iv)  Khrist khross theilou mi 

atam in.
 v)  Lungsietna/itna leh lainatna 

lungsim neilou mi tamin. 
 vi)  Hagau mangthai ngaisahlou 

mi atam in. 

5. Hattuom leh mimal hinkhuo 
a halthana atuntheina ding in.
Evans Roberts Welsh gam a 
halthana tuntu minthang tahin, 
“Hattuom khu akikoi ngiemjaw 
phot leh hagau mangthai a 
hundam tam ding hi” achi hi. 
Azieh ahileh Pasian mite kikoi 
ngiem a, Pasian toh apeikhawm/
sepkhawm chiengun ginglou 
miten Pasian athei un amuthei 
giep ding uhi. Isak Newton 
in, “Chapouna khu hattuom/

gingtute melma lienpen ahi 
achi hi.” Bible a imubang un, 
Nenevi mite kung a halthana leh 
Pasian ngaidamna atuntheina 
ding in a lengpa/kumpipa ua 
kipat aneupentan dong in kisia 
in sai-ip puon asil ua, tuachin 
halthana atang mai uhi. 

Tualeh ,  pu  RA Torey- in 
Halthana tanna ding in, step 
sagi (7) agente ahileh:
 i)  Jesu Khrist khu na Mang-

le-hundampa in napom 
ding hi. 

 ii)  Na khelna-le-gitlounate 
na puongkhie in natopsan 
ngam ding hi. 

 iii)  P a s i a n  k u n g  a h  n a 
kipumpieh tahtah ngam 
ding hi. 

 iv)  Hagau a dangtah na tahtah 
nanei angai hi.

 v)  Hagua siengthou tanna 
dingin biena nanget tahtah 
angai ding hi. 

 vi)  Musa-le-tangsa bangin 
jong na kingai ding hi.  

6. Aman ipengam tahtah na 
ding uoi le? Igensa bang un 
halthana min atanchieng un, 
topsan ding, tanngam leh ditkia 

ding anei jeljel uhi. Mangpa 
Jesu leh pu Jakai ang kimu ua, 
Jakai ang pientha tahtah chieng 
bang ang gentaile, “Mangpa 
kanehguh teng aleli in kadin 
ding hi” achingam mai hi.I 
gam ah nehguh a hausa, officer 
neguthei leh zuou-le-nal a 
nnasemthei ium khah  zenzen leh 
pu Jakai bangin halthana tangin, 
inehguh teng aleliin dintalei 
bangzata in, anuomta diai le? 
Mijong migentheiten bangzatin 
tanvou aneita ding uoile?   Eiten 
tambang in ichingam diai le? 
Halthana dihtah khu bawlkhielte 
aleli a ditkiangamna ahi. Pu 
Damkhothang, Sr. lecture, GBC, 
in “I gam ah halthana hing tung 
tahtah leh nehguh tahguh a 
kilam innte bangzapi atung leh 
abaang akiphet diai achi a” dih 
kasa mama hi. Genbetalei, i inn, 
ilou, igari leh ikhamtanphate 
uh bangzat inuolngam diai, eite 
kinuolngamlou halthana jong 
kitanglou ma hi. Welsh gam ah 
halthana atunlaiin, mitamtahin 
aguh uh hotel a tower tamtah 
kinuapieh kia jungjung uh akichi 
hi. Halthana leh bawlkhielte 
kisiana leh kisiemphatna na 

kijom hi. Thamlouin, igitlouna 
leh khelnate uh jong topsan 
ngam lei halthana itang ding uhi. 
Tulai igam a Pasian thu ikihildan 
uh ahileh khelna kisiana tellou 
pienthana ahita hi.

7). Masanglai gingtu masaten 
halthana toh khawvel pumpi 
na suling jou uhi.   
 i).  Penticost nia Hagau a 

dim mi 12-ten, khawvel 
pumpi asuling jou uhi. 

 ii).  Pu Martin Lutherin,  
Germany leh Europe gam 
pumpi ah halthana na 
tungsah jou hi.

 iii).  John Weshleyin, England 
gam anasuling zou hi.

 iv).  Evan Kaberin, Wales leh 
khawvel mun tuomtuon 
anasuling zou hi.

 v).  John Knoxin, Pasian kung 
ah, 

“Mangpa Scotland gam hing 
pien ahisih leh kahinna la in 
chin” chin na thum a halthana 
na tun hi.  Amauten Pasian 
silbawltheina toh nnasem in 
tambang in halthana na tun 
uhi. Thugentu khatin, “Peterin 
Pentecost nin Hagau siengthou 

nnasepna (power) toh sermon 
khat in mi 3,000-val piengthasah 
a, tulai Pasian thugente Pasian 
silbawltheina kineitalouin, 
sermon 3,000-bang agen uh leh 
jong mi khat jong piengthalou, 
kilebulta achi hi.” Agendih 
mama a, Manggam nnasemtute 
ikivelchien ua, iketchet uh ahunt 
ahi. 

8. Atopna ding in. U-le-naute 
aw igam ah halthana tuna ding 

in ivei tahtah leh ikhelnate uh 
topsan in panlatahzet va-ui aw. 
Pongdei leh thummai in ang 
tungsih ding a, Pasian deibang 
tah a ihinkhuo uh iman ua 
ithumchieng un angtung theipan 
ding hi. Biblein “Kithoina sang 
in thuman ahoijaw” achi bang 
in, Pasian chidan a thumang tah 
a hinkhuo izah chieng un igam 
uah halthana ang tung theipan 
ding hi. Mangpan simtute hing 
gualjawlta hen.Amen!!!

Reports

P
asian hoina leh umpina zal in apeisa October 
23-25, 2015 sung in Tuiningkuol District (MEP) 
te panlahna toh Pasian nna asepna uh Mangpan 
kum 50 tan meel mu a apuitung na Golden 
Jubilee Pasian kung a lungdam thu genna leh 
Ama min pahtawina leh toisangna in zang 
uhi. Jubilee suong Honna: Rev. Awnkhankhup 
Bieltu Pastor Jubilee Message Rev. Stephen 
Chinzathang Executive Secretary (ZPCS) 

Greetings: 
1.  Suolam leh Gunpang District.
2.  Presbytery level 
3.  Zou Synod
4.  Jubilee Thupi: Ebenezer
5.  Amun: Presbyterian Church, Tuining

Mang Jesu na zintun kha nai?
Kedap khuitu Upa sim khat in Khristmass ding zan in mang (dream) 
lamdang khat anei a Mang Jesun na inn ah hing tung ding kahi 
chiin thu ahil a, a mang khu a tah bang mama in a gingta tinten a, 
Jesu hingpei ding ngahla in kigingsa’n um zing hi. 

Zingkal in singba leh pahpe 
kilawm tahtah te ava la khawm a 
akedap khuina inn pen azem hoi 
hi. Jesu hingpei ngei ding ahi chi 
a gintat ziehin a pindan neunou 
sung ah tou in a ngah den hi. 
Naikal a pei zungzung a Jesu 
lah a hing pei sih a, tomkhat zou 
in tehsepu khat dapsa a kithing 
dildel khat ang vah lut a, hoitah 
in ana zintun a ahoulimpi a, a 
houlimpi laiin tehsepu kedap 
tawvang pen amuta a. Ama 
kedap zuohlai khat lakhie in 
tehsepu a peta hi. Abuthei hun 
chet ahia, kipah taha la in apeita 
hi. Mang Jesun pen angah zing 
nalai a Jesu lah a hingpei dieh 
sih hi. Tehsepu khat ang peikia 
a, ann angolna ni 2 bang ahita hi. 
A gilkiel mama mai hi. Tomkhat 
a houlimpi zou in agilkiel dan 
ang theikhe ta hi. Ann a huonsah 
a gilva tah in anesah ta hi. Ann 
va tah a aneh zou in tesepu pen 
apeita hi. Ama chau in aum kiata 

hi. Jesu hingpei ding angah kia 
a, hinanleh Jesu a hingpei naisih 
hi. Tomkhat zou in dawr mai 
ah naupang khat hasetah mai 
a kap ging aza a, ava potdoh a 
naupang kap pen avapui lut ta 
hi. A tanchin a doh leh a nu leh 
apa toh kimansuo suhna ding 
theilou ahi. Tam naupang pen a 
inn lam uah aa thah a, ahing kile 
a Jesu hing pei ding a ngah kia 
hi. Jesu lah ang pei dieh sih hi. 
Khuo miel deh deh ta lampi ah 
zong mi a um nawn sih hi. Asip 
mama ta, lungkham tahin Van 
lam a nga tou a Aw Jesu bang 
dia hingpei lou na hiei? chiin 
ahanta Sip deu a angah zing lai 
in aw nemtah in ang haw a “Aw 
kedap khuitu kipahtah in um tan 
keiman ka gen bangbang in kang 
peita hilou i...! Thumvei na inn 
ah kang pei a, nang na zintun 
hilou amah. Tehsepu dapsa a 
kithing thingpen kei kahia, Te-
hsepu gilkiel a basam pen zong 

kei ka hia, lungkham tah a inn 
mai a kap pen zong kei kahi a 
hing chita mai hi. Ngaituo vaw! 
Nang leh kei zong Mang Jesun 
hing patep leh na bawkhiel kha 
diei? Na kot bieng a mi tasam 
khat hing dahte na musit in na 
housie kha e? Na unau ngoingoi 
in zong sil ang nget khah leh 
kiphuol mai na mah? Nidang a 
ka loi hoi khat hingal a atahsap 
zieh a kitheimaw bawl mai ima 
le? Koi ahiei khat in kinem tah 
a hah satna thu ang gen chieng 
a ka buoi hi, hun ka nei sih chia 
ngaisahlou in na umkha e? Ki 
veng pha in na atheilou kal 

in Mang Jesu na kot bieng ah 
hing dah kha thei ahi. Kot hon 
lou hikha thei nahi. Ahi Mang 
Jesun ana gensa ahi. Koizong 
mi neupen te tung a na bawl uh 
khu keitung a na bawl uh ahi. 
(Mat. 25:40) “Christ is Victor” 
tanchin bu apat kila sawn ahi. 
Mihausa inn thupi nei na hilai in 
koi na giehsah ei? Mihaute e...? 
mi genthei chimawte. Gari nei 
nahilai in koi na puo ei...? Nun-
gah mel hoite e...? Pasian nna 
semte e...? Mi hatlou basamte.

 Mangpa’n tami thu teng apan in 
ihinna hing heng lamdang tahen.

Suhdihna (Corigendrum)
Apeisa October issue a Zou Synod Office bearers te leh sum 
lam a mawpuohna neiten District Head Quarter teng leh khopi 
mun poimaw deute leh Sum sunna lam Nill ana hikhate financial 
Campaign aneisate uh a tomkim a (Brief Report) hing kibawlpen 
ana theisiem din ikingen uhi. Aziehpen issue khat Pasian thu 
Sermon tam deu lut thei leh chi ideina thu ahi. Mangpan Ama 
Hattuomte leh i pawlpi ngainatna toh kalsang zaw suon thei zel 
dingin hing guolzawl ta hen!

i/c Khristian Tangkou
(ZPCS).

ZPWF  COLUMN
6 T H O C T. -  30 T H 0C T Ober 2015 S U N G A 
T U N N U L I M b e L A D I A P A N P I N A P e T e

 1.  Chingmang khuo PWF: Anntang Kg-12 toh  sum Rs. 120
 2.  Daijang PWF: Anntang Kg- 16  1/2
 3.  Central Church PWF: Anntang Kg-72
 4.  New-Zoveng PWF: Anntang  Kg-60
 5.  Nu Vunghoikim (Kikim) D. Phailian : Anntang Kg-50
 6.  Pa Lunthang s/o Upa Kaitom of Lunjang in Sakhisa aziatlam mal 

khat.
 7.  PWF Mawngken Anntang  Rs.  1,250
 8.  Nu Dimkhanvung Lailamveng Rs. 100
 9.  PYF Tuiningkuol Dist. tholom  Rs 760
 10.  Upa K. Mangpu Sangaikot  Rs 100
 11.  Upa Kapginmang Buhsau  Rs 500
 12.  PWF Tangnuam  Rs 1,000
 13.  Mrs. Flora Hatnu UK  Rs 55,000
 14.  Upa Thangsuankhup Tuibuang  Rs 300
 15.  Zou Presbyterian USA  Rs 6,300
 16.  PWF Saiboh Anntang Rs 620
 17.  PWF Gunpang District tholom  Rs 1,060
 18.  PWF Sangaikot Anntang (Asum)  Rs 700
 19.  PWF Central Church Anntang (Asum)  Rs 700
 20.  BYF Hiangtam Lamka(EBCC)  Rs 5,000
 21.  Pa Tungsuanpau Lailamveng  Rs 500
 22.  Tv. Kaptulthang Awnchinkap khuo  Rs 2,000
 23.  Mrs. Flora Hatnu UK  Rs 42,000
 24.  Esther Nianglianching Zomi Colony  Rs 2,000
 25.  Nu Chiindeiniang Thingkangphai  Rs 500
 26.  Nu Chingngaikim Thingkangphai  Rs 500
 27.  PWF Zotang District tholom  Rs 420 
 28.  Upa Amchinkap Talnuam  Rs 800

  MOREH-II
 1.  Upa Suanthang  Rs 500
 2.  Upa Hausuanhang  Rs 500
 3.  Upa Goukhanthang  Rs 100
 4.  Pa Thangmuanlian  Rs 500
 5.  Pa Khupmuanlal  Rs 500
 6.  Pa Thangkhanlun  Rs 100
 7.  Pa Tongtinthang  Rs 100
 8.  Pa Nehkholam  Rs 150
 9.  Pa Pauzangam  Rs 100
 10.  Pa Thangliankhup  Rs 100
 11.  Upanu Thongching  Rs 100
 12.  Upanu Vungngainiang  Rs 100
 13.  Nu Chingneu  Rs 100
 14.  Nu Chinglamniang  Rs 50
 15.  Nu Chingmuanniang  Rs 100
 16.  Nu Paulamniang  Rs 50
 17.  Nu Chinlamvung  Rs 100
 18.  Nu Deiching  Rs 200
 19.  Nu Ngainu  Rs 50
 20.  Nu Goimuan  Rs 500
 21.  Nu Nianennuam  Rs 100
 22.  Nu Khamsuanniang  Rs 100
 23.  Nu Chiinkhanniang  Rs 100
 24.  Nu Chiinhaunei  Rs 50
 25.  Nu Nianenniang  Rs 100
 26.  Tv. Ginmuangthang  Rs 100
 27.  Tv. Khupbiaklian  Rs 50
 28.  Tv. Khupmianlian  Rs 20
 29.  Tv. Thangsianmuan  Rs 20
 30.  Tv. Mungenthang  Rs 50
 31.  Tv. Khupsuankhual  Rs 20
 32.  Tv. Hanglianpau  Rs 20

 33.  Tv. Thonglalding  Rs 50
 34.  Tv. Lalminlian  Rs 20
 35.  Tv. Lunminthang  Rs 50
 36.  Tv. Kapsuanlal  Rs 100
 37.  Tv. Dalkhanjou  Rs 100
 38.  Tv. Hauminthang  Rs 20
 39.  Tv. Thangsuanlian  Rs 50
 40.  Tv. Paukhupmung  Rs 50
 41.  Tv. Suanliankhai  Rs 50
 42.  Tv. Khupsianjoutuang Rs 20
 43.  Nh. Hoineisang  Rs 50
 44.  Nh. Nianngailian  Rs 50
 45.  Nh. Chinghoikim  Rs 50
 46.  Nh. Baby NemkhanhatRs 20
 47.  Nh. Nuamngainiang  Rs 20
 48.  Nh. Mercy Niangbiakmuan Rs 20

   TANGPIJOL
 1.  Nu Mankhanniang  Rs 50
 2.  Nu Niangngainiang  Rs 50
 3.  Nu Chiinmuanching  Rs 30
 4.  Pa Suohkhokai  Rs 20
 5.  Nh. Chingpi  Rs 100
 6.  Nu Manmuanching  Rs 50
 7.  Nu Chinglunniang  Rs 200
 8.  Pa Mangminthang  Rs 200
 9.  Nu Sangngailun  Rs 700
 10.  Nu Nianngainuam  Rs 50
 11.  Nu Luankhanching  Rs 50
 12.  Nu Lhingkhonem  Rs 50
 13.  Nu Chiinngaikim  Rs 50
 14.  Nu Ninghauching  Rs 50
 15.  Upa Suankhanmang  Rs 1,000

ZPWF TOUR 
(5th July 2015)TUININGKUOL DISTRICT (TUINING) A 

TUNNU LIIMBEL ADIA GINNA THUCHIEM HING PETE

TU-LE-TU A PETE
 1.  Upa Vumkhangou, Zomi Zion  Rs 200 
 2.  Upa Nengchinmang, Tuining  Rs 100
 3.  P. Chinzakhup, Tuining Rs  100
 4.  Upanu Ngaikhanchiin, Tuining Rs               50
 5.  Ching Soni, Tuining Rs 100
 6.  Ninghoi, Tuining Rs 100
 7.  Thongngainiang, Sangaikot Rs 100
 8.  Hatneikim, Sangaikot Rs 100
 9.  Chingneiniang, P.N. Khovung Rs 100
 10. Mangneichiin, Sangaikot Rs 100
 11.  Pa P.G Hau, Tuining Rs 100
 12.  Pauneithang, Tuining  Rs 50
 13.  Chingkhanniang, Tuining  Rs 50
 14.  Niangtinkim, Tuining  Rs 50
 15.  Upanu Nianngai, Zomi Zion  Rs 50
 16.  Chinghoiniang, P.N Khovung  Rs 50
 17.  Zamlianthang, P.N Khovung  Rs   50
 18.  Manesseh Kapsianlal, P.N Khovung Rs 50
 19.  Nu Chiinngainuam, Tuining  Rs 50
 20.  Khamchinkhup, Tuining Rs 50
 21.  Upanu Ngailam, Sangaikot Rs 50
 22.  Khamsuanmang, Tuining  Rs 50
 23.  Neiching, Tuining  Rs 50
 24.  Pauliankhup Taithul,Tuining  Rs 50
 25.  P. Khupchinzam, Tuining  Rs 30
 26.  Zaneia, Tuining Rs 30
 27.  Liankhanthang, Tuining  Rs 30
 28.  Nu Ngaideinuam, Tuining Rs 20
 29.  Chingngaivah, Tuining  Rs 20
 30.  Nu Ngaideiniang, Tuining  Rs 20
 31.  Neijem, Tuining  Rs 20

 32.  Kakap, Tuining  Rs 20
 33.  Chingneu, Zomi Zion  Rs 20
 34.  Hauniang, Tuining  Rs 10
 35.  Khankhup  Rs 10
 36.  Ngahhoikim, Sangaikot  Rs 10
 37.  Tingneineng, Sangaikot Rs  10
 38.  Themsomkim, Sangaikot Rs  10
 39.  Thangmoi, Tuining  Rs 10
 40.  Kaiminlun, Tuining  Rs 10
 41.  Donlam, Rs  10
 42.  Martha Chingneilun, Tuining  Rs 10
 43.  Pi Goiluan, Tuining Rs  10
 44.  Luanzavung  Rs 10
 45.  Dimneiching, Tuining  Rs 10

  KUMKHAT IN 
 1.  Nu Nemneichong, Tuining  Rs 1,000
 2.  Chinlianmung, Tuining  Bupot khat
 3.  Upanu Chiinvung, Tuining  (August) Rs  100
 4.  Nu Mangnian, Tuining  Rs 200
 5.  Upa T. Mangnou, Tuining  Rs 500
 6.  Upa Khaipu, Tuining  Rs 500
 7.  Kaikap, Tuining  Rs 100
 8.  Jangneilam, Tuining  Rs 100
 9.  Lianching, Tuining  Rs 100
 10.  Upa Zamkhomang, P. N. Khovung  Rs 100
 11.  Chingngainiang, Tuining  Rs 100
 12.  Kapkhanlian, Tuining  Rs 100
 13.  Nu Kimzaching, Tuining  Rs 100
 14.  Chiinneihat,  Tuining  Rs 50
 15.  Chingdeilun, Tuining  Rs 50
 16.  Chongneu, Tuining  Rs 50

  HACHIN IN
 1.  Dongminthang, Tuining  Rs 100

## Adihlou a om leh office a suhdih jel ding ahi.
..................

